
GOUVÈNÈ CUOMO ANONSE OUVÈTI 80 NOUVO SIT ASISTANS TAKS GRATIS  

 

Pwogram elaji a ofri plis pase 900 sesyon gratis nan tout Eta, vize èd pou Nouyòkè ki gen revni fèb yo 

 

Gouvènè Andrew M. Cuomo jodia te anonse lansman yon rezo ki grandman elaji sit asistans pou ranpli 

taks gratis toupatou nan New York. Eta ap ofri 942 sesyon gratis a Nouyòkè yo – yon ogmantasyon 400 

pousan parapò a ane pase – nan 80 lokasyon nan tout eta. Chak sit gen ladan espesyalis ki soti nan 

Depatman Finans ak Taks Eta ki disponib pou ede Nouyòkè ki gen revni fèb yo pou ranpli deklarasyon 

task 2014 yo elektwonikman.  

 

“Lè nap ede fanmi kap travay di yo ansanm avèk moun ranpli taks yo, nap asire ke plis moun ka ranpli 

taks yo alè ak komsadwa,” Gouvènè Cuomo te deklare. “Nou vle ede nan diminye sou konfizyon – e lè 

nou amelyore aksè gratis nan plizyè douzèn sant asistans kle toupatou nan eta, plis fanmi ak patikilye ka 

ogmante ranbouman yo.” 

 

Sèvis preparasyon taks gratis la disponib pou moun ak fanmi New York yo ki touche mwens pase 

$60,000 nan ane 2014 la. Yo rekòmande randevou, men yo aksepte ke ou vini san randevou, sou yon baz 

premye vini premye sèvi. Sit yo chwazi yo ofri anplwaye ki ka pale lang etranje yo tankou chinwa, panyòl 

oswa Ris. Ou ka wè yon lis sit taks enkli sa yo ki bay asistans nan lang etranje ak dat sesyon yo LA. 

 

Plis pase 70 pousan kontribyab New York yo te anplwaye moun ki prepare taks, souvan ki koute plizyè 

santèn dola pou chak deklarasyon. Depans sa a difisil anpil pou rezidan ki gen revni fèb yo kap ranpli task 

yo e kap eseye ogmante ranbousman yo. Lè yo ofri sèvis sa gratis, plis Nouyòkè ka efikasman reponn a 

responsabilite taks yo pandan lap ogmante ranbousman taks posib pou lakay yo. 

 

Komisyonè Egzekitif Adjwen Depatman Finans ak Taks Nonie Manion te deklare, “Pou sipòte kontribyab 

yo nan tout eta, nou gen plis pase 200 anplwaye volontè kap ede Nouyòkè yo fè taks yo byen san yo pa 

peye anyen. Non sèlman kontribyab yo ap prepare taks yo gratis, men yo pral aprann kijan pou yo fè l 

poukont yo nan ane kap vini yo.” 

Direktè Egzekitif Centro Civico Ladan Alomar te deklare, “Sa a se osijè pou ede moun ak fanmi ki gen 

revni fèb yo avèk youn nan tranzaksyon finansye ki pi enpòtan nan ane a. Asistans taks gratis se yon lòt 

sèvis enpòtan nou ka bay kominote a.” 

 

Komisyonè Adjwen Biwo Asistans Tanporè ak Dezabilite Sharon Devine te deklare, “Yon lòt benefis 

enpòtan nan sit asistans taks gratis sèke yap ede asire ke kontribyab ki kalifye yo — espesyalman sa yo ki 

gen revni fèb — resevwa tout kredi taks yo merite. Kredi sa yo, sa ki gen ladan kredi taks sou revni, ka 

bay fanmi ak moun yo plizyè milye dola, e lap gen yon enpak fòmidab sou byennèt finansye yo.” 

 

Direktè Pwogram CA$H Distri Capital Region David Galin te deklare, “Kontribyab yo souvan entimide pa 

lide pou yo fè pwòp taks yo, men sit sa yo ap ede diminye sou laperèz yo epi ogmante konesans finansye 

nan kominote a. Ane pase nou te ede plis pase 8,700 kontribyab nan Capital Region fè taks yo gratis, e 

nou kontan dèske nap travay avèk Depatman Taks la, Biwo Asistans Tanporè ak Dezabilite, Centro Civico 

ak òganizasyon kominotè yo nan tout Capital District a pou elaji pwogram nan ane sa a.” 

 

Ou ka jwenn lokal asistans pou ranpli taks elektwonikman gratis lè ou rele Depatman Taks ak finans nan 

518-457-5181. 

 

Anplis IRS ak AARP ofri yon anyè volontè ki sètifye nan sit 800-plis pou ede nan preparasyon taks pou 

kontribyab yo ki pa alèz pou itilize yon òdinatè. Sèvis gratis la disponib pou moun ak fanmi yo ki touche 

$53,000 oswa mwens. Yon lis preparatè disponib la. 

